
ஶ்ரீஜக³ந்நாத²கீ³தாம்ரு’தம் 3

பூதபயோதி⁴நிகடவடமூலமந்தி³ரலீலாப்ரகாஶம் ।
தா³ருதே³வஜக³ந்நாத²ஸுவிதி³தக்ரு’ஷ்ணகலேவரபா⁴ஸம் ॥
ப⁴ஜ ஶ‍்ரு’ங்கா³ரகோடிவிஶேஷம் ।
சிந்தய சிந்தாமணிநீலமாத⁴வபுரீபுரத்⁴ரு’தவாஸம் ॥ த்⁴ருவம் ॥
பாமரதாரணகாரணதத்பரத³ர்ஶநஶீதலஸ்பர்ஶம் ।
நந்தி³கோ⁴ஷமஹாமண்ட³பமண்டி³தஶவரஸேவிதத்³ரு’ஶ்யம் ॥ 1॥
ரத²க³மநகோ⁴ரக⁴ர்க⁴ரநாதி³தஜயஜக³ந்நாத²கோ⁴ஷம்
ஸித்³த⁴ஸுரமுநிப⁴க்தவிநோதி³தநாரீமுக²த்⁴வநிஹர்ஷம் ॥ 2॥
டாஹிஆப³ந்தி⁴தமுகுடமேது³ரோ தூ⁴நயதி ப்ரசகர்ஷம் ।
க²ண்டி³தபஹண்டி³மந்த³க³மநமஹோ மோத³யதி மத³கர்ஷம் ॥ 3॥
ரம்யபுரீவிஶாலபத²ஸுந்த³ரபுண்யப³ட³தா³ண்ட³-ஆர்ஷம் ।
கேலிகலாகரலோலஸாரலிதவிஶ்வகோலாஹலஹர்ஷம் ॥ 4॥
ஆட³பமண்ட³பகு³ண்டி³சாவிது⁴ரது³ர்லப⁴பூ⁴ஷணகோஶம் ।
நவதி³நஸௌரப⁴கௌ³ரவவர்தி⁴தஶ்ரீஹரிவாமநவேஶம் ॥ 5॥
சாமீகரபா⁴ரப⁴ரிதஸம்மோஹமஞ்ஜுளதி³வ்யவபுஷம் ।
கிரீடகுண்ட³லஶ்ரீபு⁴ஜஶோபி⁴தரதோ²பரிம்ரு’து³ஹாஸம் ॥ 6॥
ஶ்ரீபுருஷோத்தமகீர்திரநுகூலஸௌக்²யத³பாரமஹம்ஸம் ।
கைவல்யதா³நபராயணவைஷ்ணவஸாரஸுரபரமேஶம் ॥ 7॥
இதி நந்த³ப்ரதீ³ப்தகுமாரவிரசிதம் ஜக³ந்நாத²கீ³தாம்ரு’தம் ஸம்பூர்ணம் ।

